The Heron by J K Annand
A humphy-backit heron
Nearly as big as me
Stands at the waterside
Fishin for his tea.
His skinnie-ma-linkie lang legs
Juist like reeds
Cheats aa the puddocks
Soomin mang the weeds,
Here’s ane comin,
Grup it by the leg!
It sticks in his thrapple
Then slides doun his craig.
Neist comes a rottan,
A rottan soomin past,
Oot gangs the lang neb
And has the rottan fast.
He jabs it, he stabs it,
Sune it’s in his wame,
Flip-flap in the air
Heron flees hame.









Willie Wastle by Robert Burns

Willie Wastle dwalt on Tweed,
The spot they ca’d it Linkumdoddie.
Willie was the wabster guid
Could town a clue wi onie body.
He had a wife was dour and din,
O, Tinkler Maidgie was her mither!
Sic a wife as Willie had,
I wad na gie a button for her.

She has an e’e (she has but ane),
The cat has twa the very colour,
Five rusty teeth, forebye a stump,
A clapper-tongue was deave a miller;
A whiskin beard about her mou,
Her nose and chin they threaten ither:
Sic a wife as Willie had,
I wad na gie a button for her.

She’s bow-hough’d, she’s hem-shin’d
Ae limpin leg a hand-breed shorter;
She’s twisted right, she’s twisted left,
To balance fair in ilka quarter;
She has a hump upon her breast, 
The twin o that upon her shouther:
Sic a wife as Willie had,
I wad na gie a button for her.




Auld baudrans by the ingle sits,
An wi her loof her face a-washin;
But Willie’s wife is nae sae trig,
She dights her frunzie wi a hushion;
Her walie nieves like midden-creels,
Her face was fyle the Logan Water:
Sic a wife as Willie had,
I wad na gie a button for her.


Tae a Thistle by Robert Burns

Tae Scots yer mair than jist a flower
Yer a symbol o’ great strength an’ power
Wrapped in shades o’ purple an’ green
Yer the bonniest flower this land has seen.

Some folk say that yer jist a weed
But we Scots ken you’re a mighty breed
Yer delicate yet strong an’ bold
An’ worth mair tae us than silver or gold.

Aye yer loved by Scottish hearts
An’ ye always wur right fae the start
Wi’ yer purple heeds and yer spiny stems
Yer the richest o’ all oor Scottish gems.




